
Šta je ljudska sigurnost u BiH? Šta uraditi da bi se osjećali sigurno i zaštićeno u BiH društvu? OSCE – Organizacija za sigurnost i saradnju u Evropi, BiH misija nastojao je da odgovori na ta pitanja u kratkom animiranom filmu „Sigurnost počinje“ istražujući šta sigurnost znači, ovaj film je objavljen 22. Januara 2013. 

Prema njima sigurnost nije samo o mirovnim odnosima između država nego i o pitanjima koji utiču na našu svakodnevnicu. OSCE radi na ovim aspektima sigurnosti, od kontrole naoružanja, anti terorizma i dobrog upravljanja okolišom, borbom protiv trgovine ljudima, oružjem i narkoticima, demokratizacijom, slobodi medija i pravima manjina. 
Mir i Sigurnost su puno više nego odsustvo rata i konflikata. Za ljude, zajednice i državnu sigurnost jeste izgradnja radeći zajedno. Sigurnost počinje kod kuće. Žene i muškarci, porodice, mladi i stari da žive slobodni od nasilja; da izražavaju svoja mišljenja i uvjerenja. Sigurnost počinje u svim zajednicama gdje svi imaju jednake mogućnosti i prava da žive u društvima gdje je pravo i sprovođenje prava jednako za sve. 
I nakon skoro 18 godina od potpisivanja Mirovnog dejtonskog sporazuma
 što je rezultiralo zaustavljanjem ratnih dejstava na području Bosne i Hercegovine i formiranjem budućeg pravnog i ustavnog uređenja države po raznim anketama sprovedenim među stanovništvom većina bosanskohercegovačke populacije se danas u Bosni Hercegovini ne osjeća sigurnim.

Kako smo se zbog ovog projekta malo više posvetili temi Sigurnost u BiH zaprepastilo nas je otkriće je da u zemlji vlada toliki strah i nesigurnost u svim oblastima društva i slojevima građanstva. Čak smo naišli i na istraživanje koje doslovno nosi naziv (preuzeto sa stranice Balkan tajmsa – Vijesti iz druge ruke) "Bolje biti abortiran nego rođen u BiH" gdje se kaže: Prema posljednjem istraživanju magazina  ”Economist” na temu “Gdje je najbolje biti rođen”, došlo se do jasnog zaključka da je bolje biti abortiran nego rođen u Bosni i Hercegovini. Istraživanje se najviše odnosilo na zdravstveni sistem zemlje, životnu sigurnost i uspješnost.

Ekonomski stručnjaci nisu mogli naći ni jedan jedini razlog, zbog koga bi se neko rodio u BiH, bilo u Republici Srpskoj ili u Federaciji BiH.

„Ukoliko ne budete abortirani, bićete rođeni sa dugom koji nećete moći da vraćate i pored velikih napora. U pokušaju da nešto zaradite ugrozićete svoje zdravlje a zdravstveni sistem je na nezavidnom nivou, tako da ni od liječenja nema ništa“, samo su neki od razloga za ovakav ishod istraživanja. Pojedini političari u BiH se ne slažu sa ovom činjenicom, i očekuju da će već 2032. godine, početi oporavak naše privrede, kao i poboljšanje uslova života. 

I mada je Bosna i Hercegovina potpisnik Deklaracije o ljudskim pravima, i ima institucije za ljudska prava na svim nivoima vlasti, te se svakodnevno donose i usvajaju razni zakoni u oblasti zaštite građana, ipak se nikad nismo osjećali nesigurnije. Procenat porasta kriminala u svim oblicima nikada nije bio veći. 

Kao Omladinski resursni centar, organizacija koja svoj rad uglavnom fokusira na rad sa mladima, uz pomoć naših volontera smo u martu mjesecu sproveli anketu putem Facebooka sa samo dva pitanja upućena mladima: Da imaš priliku da li bi otišla/o iz BiH? Koji je razlog? Došli smo do nevjerovatnog podatka da  su se samo dva omladinca izjasnila da bi ostala ovdje kako bi se mogli boriti za neko bolje sutra. Svi ostali su se izjasnili da bi, naravno otišli. Razlozi su uglavnom isti, da su u inostranstvu bolji uslovi školovanja, rada, i uopšte življenja. Navodimo par komentara:

Da imaš priliku da li bi otišla/o u inostranstvo da živiš i radiš?

Studentica iz  Bijeljine:

"Mogućnost većeg uspjeha, zarade, boljeg načina života."

Studentica iz  Banja Luke:
"Hahaha, nemam vremena. Uglavnom, odlazak iz ovih mrtvih sredina je svakako jedan od razloga. Zatim, bilo koja druga država ima bolje stanje nego BiH, a samim time i bolje uslove za omladinu, po pitanju školovanja, zapošljavanja itd. 

Student iz Tuzle:
"Da moj rad bude cijenjen, a ne da sa faksom ovdje sjedim na birou ili da me ubace na radno mjesto sa srednjom školom ili eventualno da platu dobijem svaki treći mjesec. I prevodu zbog nesređene države (je dobar odgovor )."

Student iz Sarajeva:
"Draže mi je među svojima biti, nego bit stranac, napiši da volim Balkan" 

Student iz Tuzle:
"Imaš to kakvu ponudu ? hahaha ,prije svega želja za napredovanjem i mogućnost za tim, sto kod nas ovdje i nije baš slučaj da se može desiti ..."

Studentica:

"Zato što postoji mala vjerovatnoća da nađem posao u BiH, a kad mi sve već pružila prilika da odem, zašto je ne bih iskoristila."

Još jedan uznemirujući podatak istraživanja Instituta za razvoj mladih KULT iz Sarajeva u okviru istraživanja za lokalne strategije prema mladima: oko 67% mladih iz sarajevskih općina napustilo bi BiH, a prema globalnom izvještaju o konkurentnosti Svjetskog ekonomskog foruma za 2010., BiH je bila na 131. mjestu od 133 zemlje u kategoriji odljeva mozgova.

Kako je više od 50% radno sposobnih mladih ljudi nezaposleno, ili zbog sve veće ekonomske krize i nemarnosti vladinih institucija prema bh stanovništvu mladi ljudi uglavnom svoje slobodno vrijeme provode ili ispred računara ili na ulici, često uz velike količine alkohola i drugih opojnih supstanci.

Kako je sam geografski položaj Bosne i Hercegovine pogodan za razne kriminalne djelatnosti i ostali građani su ugroženi. Poroznost BiH granica utiče na razne vrste trafikinga (oružje, droga, trgovina ljudima i sl.), što je sve više dostupno mladima u BiH. Sve ovo dovodi do drastičnog povećanja maloljetničkog kriminala i vršnjačkog nasilja. Navodimo samo par iz naslova web portala i novina: 

"Svaki peti građanin BiH ilegalno naoružan"

"Oružje iz BiH trampe za narkotike i cigarete"

"Službeno potvrđeno: Vozač autobusa sa navijačima Veleža imao pušku i pištolj" 

"Dva mladića divljala autom i pucala u radar pa ih privela policija"

"Strava u Tuzli: Zbog otkaza ubio gazdu, zapalio mu kuću, pa presudio sebi"

" 17-godišnjak iz Vojkovića, opština Istočna Ilidža, izvršio je samobistvo, potvrđeno je u Centru javne bezbjednosti Istočno Sarajevo."

Primjer iz vijesti (izvor Aljazeera), u tekstu pod nazivom: „Građani BiH naoružani do zuba“ je objavljeno sljedeće:
Statistika ilegalno posjedovanog oružja u Bosni i Hercegovini je poražavajuća. Policijske agencije mjesečno oduzmu desetine pušaka, pištolja ili bombi. Ali, u mnogim domaćinstvima i dalje se krije ilegalno naoružanje, što dovodi do teških nesreća. Čak je i narodna poslovica prilagođena ovoj situaciji: "Bolje da imam oružje i da mi ne treba, nego da mi treba a nemam".
Boris Gagić, reporter Al Jazeere posjetio je mjesto nesreće koja se nedavno desila u Doboju, kada je jedan tinejdžer aktivirao "zolju" i zadobio teške povrede. Skriveno oružje pronašao je u potkrovlju kuće. Za građane je nerazumno da se oružje skriva na dohvat mladih. Djeca i oružje, jednostavno, ne idu zajedno.

Arsenal oružja
No, nakon nesreće u Doboju, uslijedio je još veći šok. Policija je pretresom dva objekata na tom lokalitetu našla arsenal oružja: po šest tromblonskih i ručnih bombi, automatsku pušku, pištolj i sanduk municije raznog kalibra. Eksperti koji su ranije radili analize kažu da su bh. građani naoružani do zuba. "Sedamsto hiljada građana u BiH posjeduje nelegalno naoružanje, 350 hiljada legalno, svaki peti ili 20 odsto građana posjeduje naoružanje“, kaže za Al Jazeeru Denis Hadžović iz Centra za sigurnost.

Poražavajuća statistika
U prvih šest mjeseci 2012., prema zvaničnim policijskim podacima, na području Federacije oduzet je znatan broj nelegano posjedovanog oružja, eksplozivnih  materija i predmeta. Poražavajuća je statistika i u Republici Srpskoj (RS). Uz pozitivne iznimke. „Građani su predali 75 pušaka, 107 pištolja, 55 minsko-eksplozivnih sredstva i 1.350 metaka“, kaže Goga Davidović iz MUP-a RS-a.

Denis Hadžović ističe da to pokazuje da je kod građana prisutan strah i da oni nemaju povjerenje prema policijskim organima.

Različiti kantoni, različiti i zakoni
Državnog zakona o oružju nema, pa je Republika Srpska donijela svoje propise.

U Federaciji BiH nema jedinstvenog zakona o oružju. Za to se mora dobiti saglasnost kantona, ali u nekim je nošenje nelegalnog oružja krivično djelo, a u nekim samo prekršaj. Nošenje i držanje oružja bez odobrenja u Sarajevu je krivično djelo za koje je kazna od šest mjeseci do tri godine. Ali, svi koji posjeduju nelegalno oružje, ne moraju ići u zatvor.

„Ako građanin preda oružje u policijsku upravu, EUFOR-u ili Civilnoj zaštiti, protiv njega se neće voditi krivični postupak“, objašnjava Irfan Nefić. Na taj način prikupljeno je 100 hiljada komada oružja. Ali, sedam puta više ilegalnog naoružanja još se krije.

Ilegalno naoružanje u posjedu stanovnika BiH predstavlja veliki problem, o čemu svjedoči podatak da je od završetka rata u zemlji više od 10.000 ljudi stradalo od upotrebe ilegalnog naoružanja, dok je od mina stradalo oko 1.600, (Procjenjuje se da u BiH ima deset hiljada registriranih minskih polja koja zauzimaju površinu od 2.145 kvadratnih kilometara) upozorio je u Sarajevu generalni sekretar Centra za sigurnosne studije BiH Denis Hadžović.

Takođe, Hadžović je konstatovao da je nakon saobraćajnih nesreća ilegalno naoružanje najčešći uzročnik smrti u BiH i dodao da se 90 posto krivičnih djela u BiH izvrši ilegalnim naoružanjem, a u nekim područjima čak 100 posto.


"Procjenjuje se da u BiH 20 posto građana posjeduje ilegalno naoružanje, odnosno da je u ilegalnom posjedu građana oko 750.000 komada oružja", podsjetio je Hadžović na rezultate prošlogodišnje analize koju je proveo UNDP. On je dodao da građani BiH, osim ilegalnog, posjeduju i oko 350.000 komada legalnog oružja, što znači da otprilike svaka treća osoba u BiH posjeduje oružje.

Beograd, Sarajevo - Nelegalna organizovana trgovina naoružanjem iz zemalja zapadnog Balkana velikim dijelom je namijenjena zapadnoj Evropi, ograničenom broju kupaca, a u tu trgovinu vrlo često je umiješana dijaspora koja oružje mijenja za narkotike ili cigarete, kazali su "Glasu Srpske"
 ataše za unutrašnju bezbjednost u Ambasadi Francuske u BiH Erik Emero i koordinator Regionalne kancelarije za borbu protiv organizovanog kriminala francuske ambasade u Beogradu Siril Bomgartner. Erik Emero navodi da je u toku nekoliko istraživanja o kriminalnim grupama u BiH koje nelegalno trguju oružjem: 
"BiH je nesumnjivo jedna od zemalja koja je najviše pogođena problemom oružja zaostalog iz rata. Postoje razni putevi oružja iz BiH u Francusku kojima upravlja dijaspora. Tim grupama nije specijalnost trgovina oružjem i može se reći da je riječ o klasičnoj trgovini. Grupe razmjenjuju oružje za narkotike ili za razne proizvode, poput cigareta".

Na prostorima bivše Jugoslavije nalaze se i pojedinci i kriminalne grupe koje se bave međunarodnom trgovinom oružja, ali mnogo je i pojedinaca koji dolaze u BiH kako bi se snabdjeli oružjem.

"Ova vrsta kupovine je relativno nov fenomen, ali se brzo razvija i sve službe ga smatraju vrlo ozbiljnim" rekao je Emero.

"Ova trgovina spada u transnacionalnu trgovinu, što znači da su u te mreže često umiješani državljani najmanje dvije zemlje slovenskog govornog područja Srbi i Hrvati, Crnogorci i Hrvati, Srbi i državljani BiH" rekao je Bomgartner. Navodi da je u trgovinu oružjem umiješana i Turska, ali samo kao zemlja dobavljač za trofejno oružje.

Teško ratno naoružanje namijenjeno za šverc, u malom broju slučajeva zaplijeni na carini, te da uglavnom završava u rukama kriminalaca. Prema podacima francuskih vlasti, u toj zemlji je od 2005. godine vođeno 46 sudskih postupaka zbog trgovine oružjem, koje je u 14 slučajeva poticalo s Balkana. Među osumnjičenima su bili državljani Srbije, Hrvatske, Crne Gore, BiH i Slovenije. Oružje iz BiH, međutim, ne završava u evropskim, nego i u mnogim drugim zemljama širom svijeta.

Još 2006. godine "Amnesti internešnel" objavio je izvještaj u kojem je iznio podatke o tome ko je i koliku količinu naoružanja izvezao iz BiH radi prodaje Iraku i Avganistanu. Prodaju i uništavanje oružja iz BiH istražuje i Državna agencija za istrage i zaštitu (SIPA), a pored pripadnika Ministarstva odbrane i Oružanih snaga BiH, pod istragom je nekoliko domaćih i stranih firmi te posrednika koji su učestvovali u švercu oružja.

Top of Form

� � HYPERLINK "http://www.youtube.com/watch?v=m6JGT6bcfs0&feature=player_" �http://www.youtube.com/watch?v=m6JGT6bcfs0&feature=player_�





� Daytonski mirovni sporazum, pravni je akt sporazumnog karaktera parafiran u vojnoj zračnoj luci Right-Paterson kod Daytona, u američkoj državi Ohio, da bi se zvanično prekinuo Rat u Bosni i Hercegovini, koji je trajao od 1992. do 1995.





� Izvor: Centar za sigurnosne studije „Svaka treća osoba u BiH posjeduje oružje“ objavljeno 29.11. 2011.








� Informacije preuzete sa portala „Glas Srpske“

